
¿Mnajä’äp mejts ku?

Mayjëjp jä’äy yää nëwemp jyujky’ätt. Jajp jä’äy 
pënety tsënaatyëp mää ja käjp metep tëyëp’etëp 
yää nyaxkëtäknët, metep kyë’m y’ää y’ayuujk 
kyäjpxtëp, metep tëkatsy jyënmä’äny jëts tëkatsy 
jyujky’äjtën t’aknäxt, jëts jajp jä’äy metep wenk 
käjp tso’ntëp jëts metep y’ää y’ayuujk jëts 
jyënmä’äny yää mëët jyä’ätt.

Yä’ät mayjëjjp jënmä’äny jëts ää ayuujk mëjk’äjtën 
myëëpy yä’äy et, japety yakxëëmo’oy 
pluricutural, plurilingüe jëts pluriétnica. 

Mää atom n’et naxwiiny tiki’pxy ëxtujk ää  
ayuujk metep yää yakkäjpxp metep yää  
jujky’äjtp, jëts yää nëwemp ëxtijkxymyäjkmujkx 
ää ayuujk yakkajpxy ja’ këjxp ku may jä’äy yää 
myent nyaymukt. 

Ja ää ayuujk metep jawaan may yakkäjpxp  
jëts metep kajaa mëjk’äjtën yää nëwemp 
myëët’ajtpy ja’ náhuatl, mixteco, otomí, 
mazateco, zapoteco jëts mazahua.

Los pueblos y barrios 
originarios, ja’ käjp metep 
jayen ojts yää nyaxkëtä’äkt, 
ku katnmë’m näjty ja akätstëjk 
jyä’ät, pënety ja jyujkyäjtën, ja 
tyunk, ja tsyënä’äyën jëts ja 
jyantsyä’äwën kë’m tpatunt.

Las comunidades 
indígenas residentes, 
ja’ jä’äy metep wenkkäjp 
tso’ntëp jëts yää nëwemp 
tsënaatyëp, metep ja 
jyäntsyä’äwën, yää 
y’ayuujk, tyunk jëts 
y’ejxtä’änën mëët yää 
myent jyä’ät.

Mää ja Constitución Política de la 
Ciudad de México (neky ana’mp) 
yakmëjjäw jëts yaknëtënay ja:

DERECHOS DE LOS PUEBLOS Y BARRIOS 
ORIGINARIOS Y COMUNIDADES INDÍGENAS 
RESIDENTES EN LA CIUDAD  
DE MÉXICO

Descarga en español y lenguas indígenas en:

https://piensadh.cdhcm.org.mx/index.php/folletogap/2024-indigenas

JÄ’ÄY PËNETY JAWAAN KAJAA PËTËJKË’ËNY YAKMAY’ÄJTËP

Ayuujk Mixe alto del centro



¿Tii mëjk’äjtën tiiy’äjtën myëët’äjtëp ja pueblos 
y barrios originarios y comunidades indígenas 
residentes?
Nay ja’ mëjk’äjtën tiiy’äjtën metep na’muk jä’äy 
myëët’äjtëp metep yaknaskäjpxëp mää ja neky 
ana’mp mää atom n’etën jëts metep mää wenk etë’n. 

Ja’ mëjk’äjtën tiiy’äjtën metep yë’ ja’y myëët’äjtëp:

Ku kë’m najäwët pën 
tsyejkpy ku nyakyupëkët 

nyaynyajäwët ëxtam 
ayuujk jä’äy.

Ku këm tanëwetsët 
xë’n jyujkyätänt, xë’n 
tyunk t’akyo’oyä’änt.

Ku kë’m yää  
y’ayuujk t’aktu’untët,  

ku t’akmëjët 
t’akmayët, ku y’unk 

y’anä’äjk tanë’ejxët ja 
jyajtsä’äwën jëts xë’n 

kë’m jyujky’ät.

Ku kë’m y’et 
nyaxwiiny t’ixyetët, 

tjëntsë’ëkët jëts 
t’aktunkpäätët xë’n 
kë’m tanëwetsët.

Ku ja mëjkutunk ja 
käjp y’ää y’ayuujk 

t’ampto’ot jayen pën 
jaa tiety tunä’änt ok 

tjënmä’äny’ät.

Ku ja tuknäx’äjtën 
yakpatu’nt jëts ka’t 

yak’ëjxwetstët.

Ku ja yak’ëxpëjkën 
kyë’m ayuujk nyäxt jëts 

nayte’n amaxan jëts 
ku yakmëjjäwët xë’n 
tëkatsy tëkatsy käjp 

jyujky’ät.Ku ja jä’äy pënety 
tuntëp mää tseytyäjk 

tnajäwët xë’n ja 
ayuujkjä’äy jyujky’ät 
jëts nayte’n ja y’ää 

y’ayuujk.

Ku tmëët’ätët kë’m 
tsyeytyääjk jëts ku 
yakmëjjäwët jëts 

yakkupëkt ja y’ääy 
ja y’ujts metep mëët 

nyaytseyët.
Ku ja jä’äy pën 

ja ää ayuujk 
amaxan yaknajxpy 
pyëtëkët pën te’n 
t’akmay’aty jam 
mää tribunales.

Ku ja jä’äy pën 
nnëtënayäjnëp tnajäwët 

ja y’ää y’ayuujk jëts 
xë’n jam mää kyäjp 
jyujky’äjtën t’aknäxt.

¿Tii yä’ät mëjk’äjtën tiiy’äjtën y’atënaapy?
Yää nëwemp kajaa ayuujk jä’äy yak’atënay jëts 
ka’t ja myëjk’äjtën tiiy’äjtën yakpatu’nt:

	Ku yak’ëxwetst ja’ këjxp ku tëkatsy wyeen 
y’ää ok nye’kx kyojpk yak’ijxy, ku wenk käjp 
tsyoont ok ku tëkatsy ayuujk kyäjpxt.
	Ku ka’ awä’äts’äjtën yakmo’oty jam mää 
tseytyääjk, mää ëjxpëjktääjk ok ku tëjk tu’u 
yaktapëtëkët.
	Ku ka’t yaktukanjäw xë’n ja mëjkutunk tyunk 
t’aky’oty, ku ka’t yaktuktatëk jëts ku ka’t 
ja yää y’ayuujk yak’amptey pën jaa tiety 
yaknëjënmay käjp jya’.
	Ku yak’atejtiky jëts ka’t pëtëjkë’ëny 
yakmo’oty mää paye’etyääjk ja’ këjxp ku 
kyë’m ää ayuujk kajpxy, ku ka’t pën jä’äy 
metep nëtënayëp metep ja ayuujk jä’äy y’ää 
y’ayuujk kyajpxpy jëts metep nyajä’äp xë’n 
käjpjotp jä’äy jyujkyä’t.



Mää ja Ley de Derechos de los Pueblos y 
Barrios Originarios y Comunidades Indígenas 
Residentes en la Ciudad de México tnëkajpxy 
ku ja kutunktëjk ok ja jä’äy pën mëët kutunk 
tuntëp kowan ku tjëntsë’ëkët, tnëtëna’aty jëts 
tpatu’ntët yä’ät käjp myëjk’äjtën tiiy’äjtën.

¿Tii ja mëjkutunk pat’äjtëp ku ttu’nt jëts 
yä’ät jä’äy metep pëtëjkë’ëny yakmay’äjtëp 
myëjk’äjtën tiiy’äjtën yakpatu’unt?
Mää ja Constitución Política de la Ciudad  
de México tnëkajpxy ku tukë’y yë’ ayuujkkäjp 
mëjk’äjtën tiiy’äjtën tmëët’ät jëts ja mëjkutunk 
pat’äjtëp ku yä’ät käjp tmëjjäwët, tjëntsë’ëkët, 
tpëtëkët jëts tnëtëna’aty. 

Nayte’n, jajp tnëkjpxy ku na’muk ayuujkjä’äy 
jawaan kajaa pëtëjkë’ëny t’akmay’ät,  
japety ja mëjkutunk pyat’aty ku mëjk’äjtën 
tpëjktä’äkt jëts ka’t ayuujkjä’äy yak’ëjxwetst, 
ku atuknäx yakjëntsë’ëkët jëts ku  
yakmëjjäwët xë’n ja tsënä’äyën kë’m  
t’aknäxt.

Tii mëjk’äjtën ja alcaldías pat’äjtëp ku tu’untët:

	Ku mëjk’äjtën tpëjktä’äkt jëts jä’äy nyamyukt, 
kyajkxmukt, tyunmukt pën jaa tiety mää käjp 
yaktunä’äny.
	Ku tanëpëjktääkët tii mëjk’äjtën tyunäntëp 
jëts ja y’ää y’ayuujk, y’ejxtä’änën jëts 
jyantsyä’äwën tpëjkë’ëkt jëts t’ak’apëjpäkt. 
	Ku tpëjkë’ëktët jëts tmäjtsy’etët ja’ kyäjp 
y’ejxtä’änën jyantsyä’äwë’n, ja xyutu’unën 
jëts ja jyujky’äjtën.
	Ku yakpatu’unt ku na’muk käjp y’ää y’ayuujk 
yak’ampto’ot pën jaa ja mëjkutunk ja 
neky’ana’mp t’aktékätsä’äny ok pën jaa 
tiety yaktunä’äny mää ja ayuujkkäjp y’et 
nyawiinyë’n jëts nëmajtsk tyunmuktët pën 
te’n yaktanëwets. 

Na’muk jä’äy pyat’aty ku tjëntsë’ëkët ja ayuujk 
käjp myëjk’äjtën tiiy’äjtën, jëts ku awä’äts’äjtën 
yakmo’oty ku nyäxtët tyëkët jëts jyujkyätët 
mëët ja tuknäx’äjtën eyjëte’n mayjä’äy yää 
ntsënaymyujkë’n.



¿Metep kutunk atom xpëtëjkë’m jëts ja 
ayuujkkäjp mëjk’äjtën tiiy’äjtën yaknëtëna’aty?

Secretaría de Pueblos y Barrios Originarios  
y Comunidades Indígenas Residentes 

Yää xpäät 
Fray Servando Teresa de Mier 198, col. Centro,  

demarcación territorial Cuauhtémoc,  
06000 Ciudad de México. 

Yää mkäjpxt: 55 1102 6500 y 55 5128 3800.  
Atención ciudadana: exts. 6500, 6542, 6543 y 6578.

Servicios de asesoría legal: ext. 6578.
Servicios de interpretación y traducción  

en lenguas indígenas: ext. 6575.

Página web: https://www.sepi.cdmx.gob.mx

Pën jawaan xaknajäwyä’äny ja derechos de los pueblos  
y barrios originarios y comunidades indígenas y’ayuujk  

yää x’ejxtä’äty: https://piensadh.cdhcm.org.mx

¡Mën yää mää ja Comisión jëts jawaan xaknajäwët! Pën ka’t ja kutunktëjk 
mejts mëjk’äjtën tiiy’äjtën tjëntsë’ëk, yakjäjtp ku xnëmatyääkët.

Comisión de Derechos Humanos 
de la Ciudad de México

Yää xpäät  
Av. Universidad 1449, col. Pueblo Axotla, 
demarcación territorial Álvaro Obregón, 

01030 Ciudad de México. Yää mkäjpxt: 55 5229 5600.

Delegaciones de la cdhcm: https://piensadh.cdhcm.org.mx/ 
index.php/folletoser/2024-delegaciones

Juun tyunt xëjny koots ka’pxy tu’uk jëmëjk. 
Ka’t yä’ät pëtëjkë’ëny yakkujëy.

Página web: https://cdhcm.org.mx 

Correo electrónico: cdhcm@cdhcm.org.mx

/CDHCMX @CDHCMX @CDHCMX

Traducción al mixe alto del centro:  
Diana Laura Domínguez Martínez.

/sepicdmx @sepicdmx6096 @SEPICDMX

https://piensadh.cdhcm.org.mx/index.php/folletoser/2024-delegaciones

